
1
«Торайғыров университеті» КЕАҚ, Павлодар қ., Қазақстан Республикасы 

2
«Қорқыт ата атындағы Қызылорда университеті», Қызылорда қ., Қазақстан 

Республикасы 

 

Аңдатпа. Мақалада офтальмологияда көз демодекозының кең таралуына байланысты 

Павлодар қаласы мен  облыс тұрғындары арасында ауруға шалдыққандар бойынша салыстырмалы 

талдау нәтижелері берілген. 2019 жылғы мәліметтер бойынша тұрғындар арасында көз 

демодекозымен ауыру бойынша салыстырмалы талдау келесі факторларға байланысты жүргізілді: 

жасы, жынысы және маусым айлары. Зерттеу үшін 169 адам таңдалды. Маусымдық ерекшелік 

факторы бойынша аурудың науқастар арасында жоғары көрсеткіші көктем айларында, ал төменгі 

көрсеткіштері күз айларында анықталған. Жас ерекшелігіне байланысты 6 жас аралық тобы 

алынып, көз демодекозына шалдығудың кіші мәні 20–29 жас аралығындағы, 20 %-ын 50–59 жас 

аралығындағы, 26 %-ын 70–79 жас аралығындағы науқастар үлесіне тән екені анықталған. 

Жынысына байланысты көз демодекозына әдеби көздер бойынша ер адамдарға қарағанда әйел 

адамдар жиі шалдығатыны көрсетілген. Осы тұжырымдаманы анықтау үшін зерттеуге кірпіктер 68 

студенттен алынып зерттелген, 1–3 кенелер табылған 11 адамның ішінде 9 қыз бен 2 ұлдан 

табылған. Ал зерттеуге алынған 169 науқастың ішінде 75 ер мен 94 әйел болды. Қала мен ауыл 

тұрғындары үшін де бұл пропорцияда әйелдер 55 % үлесінде екені анықталды. Сонымен қатар, 

қалада әйелдер мен ерлердің саны ауылға қарағанда көп және жалпы санының 65 %-ын құрады, 

яғни талдау нәтижесінде Павлодар облысы бойынша ауыл тұрғындарына қарағанда қала 

тұрғындарының сырқаттанушылық үлесі екі есе жоғары екені анықталған. 

Кілт сөздер: көз демодекозы, Demodex кенесі, блефароконьюнктивит, демодекозды 

блефарит, динамика, жас, жыныс, жыл маусымы 

 

Кіріспе. Офтальмологияда көз демодокозының кең таралуына байланысты өзекті 

мәселелердің бірі болып табылады. Адамда құрылысының ерекшеліктері мен паразитті 

тіршілік етуіне байланысты сипатталатын Demodex екі түр тармағы кездеседі.D. folliculorum 

longus шаштың фолликулаларында, ал D. folliculorum brevis май, меймоби және Цейс 

бездерінде кездеседі. Кенелердің екі түрін де бет терісінде де, қабық шетінде де 

кездестіруге болады. Қабақ кірпіктерінің фолликулаларындаD. Folliculorum бет терісіне 

қарағанда сирегірек байқалады (39 %). Д.Ю. Майчуктың әдеби көздері бойынша көз 

демодекозының беттің демодекоздық дерматиттерімен байланысуы 60 % жағдайларда 

байқалды.Бұл микроскопиялық кенелер көбінесе сау адамдарда терісінде, ал егде жастағы 

адамдарда олар 100 % жағдайда анықталды [1]. Кененің өмірлік маңызы бар өнімдері 

дененің аллергиялық реакцияларының туындауына ықпал етеді, көзге өзіндік зақым 

келтіреді: демодекозды блефарит және блефароконьюнктивит тудырады. Аурудың көріну 

mailto:adiya_1983@mail.ru
mailto:ainanurlina80@mail.ru
mailto:salt_i@mail.ru
https://orcid.org/0000-0003-3270-8364
mailto:madiana.k@mail.ru
https://korkyt.edu.kz/article/226


61 
 

 

дәрежесіне кенелер саны әсер етеді, ал кірпіктерде 4 дараға дейін кездесуіқалыпты нормасы 

болып саналады [2]. Соңғы уақытта көз демодекозының кең таралуы байқалды. Осыған 

байланысты зерттеудің мақсаты – Павлодар қаласы мен облысындағы амбулаторлық 

науқастарда көз «демодекозының» маусымдық және жас динамикасына байланысты 

таралуын бағалап, демодекоз патогенезінің ерекшеліктерін зерттеу.  

Зерттеу әдістері мен материалдары. Зерттеу жұмыстары Г. Сұлтанова атындағы 

Павлодар облыстық емханасының № 311 офтальмологиялық бөлімшесі мен зертханасы 

базасында жүргізілді. 2019 жылыофтальмологқа көз ауруларымен жүгінген 184 адамға 

зерттеу жүргізіліп, оның ішінде 169 пациентке демодекоз ауруы диагнозы қойылды, себебі 

кенелердің саны 4 дарадан асты. Бұл медициналық мекеме ауыл тұрғындарын да, қала 

тұрғындарын да қабылдағандықтан, зерттеу барысында 2 топ құрылды: біріншісі қалалық 

(110 адам), екіншісі – ауыл тұрғындары (59 адам). Жас аралықтары 26 жастан 79 жасқа 

дейін қамтығандықтан, науқастар санын 6 жас тобына бөлінді.  

Визуалды тексеріс пен сауалнама толтырылған соң көз ауруларына дерттік анамнезі 

жасалып, әр қабақтан бір реттік пинцет көмегімен 4 дана кірпік алу арқылы (эпиляция) 

зертханалық талдау жүргізіледі.Әрі қарай, кірпіктер заттық шыныға 10% натрий гидроксиді 

сілтісінің тамшысына салынып, жабындық шынымен жабылған және 5 минуттан кейін 

микроскоппен зерттелген. Зертханалық зерттеу нәтижесі препаратта кенелер, олардың 

жұмыртқалары, дернәсілдері мен бос жұмыртқа мембраналары табылғанда,оң нәтижелі деп 

саналады. Тек қабықшалар табылған жағдайда қайта зерттеу жүргізіледі. Жеке даралар 

санын есептегеннен кейін, атап айтқанда 4 немесе одан да көп кенелер болған кезде диагноз 

расталады. 

Зерттеу материалдары Стьюдент критерийін қолдана отырып статистикалық түрде 

өңделеді. Зерттеу деректерін статистикалық өңдеу Statistica 9.0 бағдарламасының және 

«Microsoft Excell» электрондық кестелерінің көмегімен дербес компьютерде орындалды. 

Нәтижелер р≥0,05 кезінде дұрыс деп саналды. 

Зерттеу нәтижелері. Павлодар қаласы мен облыс тұрғындарының көз 

демодекозының маусымдық және жас ерекшелік динамикасын зерттеу үшін 169 науқас 

зерттелді, оның ішінде ауыл тұрғындарының саны 59 адам, ал қала тұрғындарының саны 

110 адамды. 

 

 
 

Сурет 1 – Демодекоз ауруының маусымдық динамикасы, 2019 ж. 

 

Суреттен ауыл тұрғындарына қарағанда (р≥0,05) қала тұрғындары көз демодекозына 

көбірек бейім екенін көруге болады. Бұл қоршаған ортаның, оның ішінде ауаның ластануы 

бойынша экологиялық жағдайлардың әсеріне байланысты болуы мүмкін. Өндірістер, 

өнеркәсіптік кешендер пен автокөліктер саны көп қалаларда қоршаған ортаның ластануы 

анағұрлым айқын, ал Павлодар қаласы қоршаған ортаға ластаушы жәнеканцерогенді 

заттарды шығаратын көптеген зауыттар шоғырланған орталық өнеркәсіптік қалалардың бірі 

болып табылады. 

Ауылдық жерлерде тұратын тұрғындарда көздің демодекозы сирек кездеседі, себебі 

ауылдар мегаполистерден алыс орналасқанына байланысты ауыл тұрғындарының ауырып 

қалу қаупі аз. Аумақтың географиялық және экологиялық жағдайы бойынша тұрғындардың 

ауыруы экологиялық жүктеменің айырмашылығымен түсіндіріледі. 

2019 жылдың қаңтар-желтоқсан аралығында қарастырылған топтардың 

демодекозбен сырқаттанушылықтың айлық көрсеткіштерінің серпіні айқын маусымдықпен 

сипатталады. Зерттелген 1-топ арасында аурудың шыңы сәуірде, 2-топ арасында мамырда 

тіркелді. Әрі қарай сырқаттанған адамдар санының төмендеуі қыркүйектен басталды, яғни 

минималды саны қыс мезгілінде тіркелген: қала тұрғындары үшін – желтоқсанда, ал ауыл 

тұрғындары үшін – қараша, желтоқсан және ақпан айларында.2018 жылғы деректер 

бойынша демодекозбен ауырған науқастар санының орташа айлы көрсеткіші қала мен 

ауылдық мекендер бойынша келесі көрсеткішті қамтыды: қалалардағы науқастар санының 

орташа айлық көрсеткіші – 8,5, ауылдардағы науқастар санының о.а.к. – 5,7. 2018 жылғы 

орташа көрсеткішпен салыстырғанда 2019 жылдың көктем-жаз айларында жоғары 

ауытқушылық байқалды: қала тұрғынлары арасында – наурыз, сәуір, мамыр, маусым және 

шілде айларында, ауыл тұрғындары арасында – мамыр, маусым айларында(сурет 1). 

Сонымен қатар аурушаңдықтың маусымдық динамикасынан ауыл және қала 

тұрғындары үшін көктемгі-жазғы асқыну мен сырқаттанушылық көрінісінің ұқсас үрдісі 

байқалды (сурет 2). 

 

 
 

Сурет 2 – Демодекоздың маусымдық өзгергіштігі, 2019ж. 

 

Бұл суреттен көріп тұрғанымыздай, тұрғындар арасында сырқаттанушылықтың ең 

көп үлесі көктемде – 33% қала тұрғындары үшін және 35% ауыл тұрғындары үшін, сондай-

ақ жазғы кезеңде тиісінше 26% және 29%-дан тіркелді. Күзгі уақытта үлесі бірдей төмен 

және 19 %-ды құрайды. Алайда, қыста ауыл тұрғындары үшін маңызы қалалық-тарға 

қарағанда төмен және 22 %-ға 17 % құрайды. Бұл айырмашылық офтольмология бөлімінің 

мамандарына уақтылы жүгінуінің төмендеуімен байланысты деп болжайды. 

Демодекоздың адамның жасына байланысты таралуы бойынша көптеген 

зерттеулерде қарт адамдарда жиі кездесетіні көрсеткен. G. A. Guerrero-Gonzales авторының 

мәліметтері бойынша Demodex тектес кенелердің басым болуы 50 жастан асқан науқастарда 

кездеседі (80–100%) [3]. Орыс зерттеушілері А. Д. Чупров, Е. В. Мальгинаның еңбектерінде 

демодекс егде жастағы адамдар арасында 90% жағдайда кездесетіні көрсетілген [4]. 

Демодекоз көрінісінің жасына байланысты байланысы Д. Ю. Майчук зерттеулерінде 

декөрсетілді [1]. Н. В. Розко өз жұмысында 46–60 жас аралығындағы үлкен топтағы 

пациенттердің 44%-ында демодекоздың жоғары жиілігін атап өтті [5]. Автор М. В. 

Щеткина Demodex кенелерінің таралуы 70 жастан кейін науқастарда 95%-ға дейін артады, 

45 жастан кейін кене белсенділігі тері мен бездердің жасқа байланысты өзгеруімен, 

климактериялық гормоналды өзгерістермен, сондай-ақ әртүрлі соматикалық патологиямен 

қамтамасыз етіледі [6]. Осыған орай тұрғындар арасында олардың жынысы мен жасына 

байланысты демодекоздың кездесуін зерттедік. Әдетте, ауру әйелдерде және қарт 

адамдарда жиі кездеседі (кесте 1).  

 
Кесте 1 – Жасы мен жынысына байланысты көздің демодекозының науқастар 

арасында таралуы 

 

Фактор белгісі 
Қала Ауыл Барлығы 

n % n % n % 

        Жынысы 

Әйел 61 55,45 33 55,93 94 55,7 

Ер  49 44,55 26 44,07 75 44,3 

        Жасы (жыл) 

20–29 8 7 2 3 10 6 

30–39 11 10 5 8 16 10 

40–49 17 15,5 7 12 24 14 

50–59 21 19 13 22 34 20 

60–69 26 24 14 24 40 24 

70–79 27 24,5 18 31 45 26 

        Барлығы  110 100 59 100 169 100 

 

Осылайша, жүргізілген талдауға сәйкес, қалалық және ауылдық жерлерде көздің 

қабыну өзгерістері туралы медициналық көмекке жүгінген пациенттер контингентінің 

жартысынан көбі қарт адамдар болды. Негізінен, бұл 60 пен 79 жас аралығындағы 

науқастар, қала тұрғындары үшін бұл мән 48,5%, ал ауыл тұрғындары үшін 55% құрайды. 

Ауырғандардың едәуір үлесін 40-тан 59 жасқа дейінгі жас санатындағы пациенттер 

құрайды, қала тұрғындары үшін – 34,5% және ауыл тұрғындары үшін 34%, 20-дан 39 жасқа 

дейінгі жас пациенттер арасында осы мәндер тиісінше 17%-дан 11%-ға дейін ауытқиды. 

Барлық науқастардың жас аралығына байланысты аурушаңдық көрсеткіштері төмендегі 

суретте берілген ( сурет 3). 
 

 
 

Сурет 3 – Жасына байланысты демодекоздың байқалу көрінісі 

 

Жас ұлғайған сайын жұқтырған адамдар санының өсу тенденциясы байқалды. 

Сонымен, ең кіші мәндер бірінші жас тобында көрінеді (20–29 жас) – 6 %. 50 жастан 59 

жасқа дейін жағдайлардың пайызы едәуір артады және 20 % құрайды. Ең жоғарғы мәні ең 

жоғары жас санаты үшін тіркелген (70–79 жас) – 26 %. Бұл құбылыстытері бездерінің жасқа 

байланысты өзгерістерімен, менопаузалық гормоналды өзгерістермен, сондай-ақ әртүрлі 

соматикалық патологиялармен байланыстырамыз [7]. 

Әдебиетте жас пациенттердің демодекоз ауруына шалдығуы туралы даулы дерек-тер 

бар – шалдығу дәрежесі 3-тен 29%-ға дейін аралықты қамтиды [8], сондықтан біз бұл 

мәселені толығырақ зерделеу үшін Торайғыров университетінің  1 және 2 курс студенттері 

арасында зерттеу жүргізілді. Зерттеуге арналған кірпіктер 19–21 жас аралығындағы 68 

адамнан алынды, оның ішінде 12 ұл (18%) және 56 қыз (82%) болды. Тасымалдаушы болып 

саналатын тән клиникалық белгілер болмаған кездегі 1–3 кенелер 11 адамнан: 2 ұлдан 

(17%) және 9 қыздан (16%) табылды. Әдеби мәліметтерге сәйкес, кенелер мен иесінің 

(оның тасымалдаушысы) арасындағы ұзақ уақытқа созылған симбиоздың нәтижесінде 

тұрақты тепе-теңдік қалыптасады. Клиникалық тұрғыдан алғанда, мұндай жағдайларда 

кене инвазиясының дамуыбайқалмайды және ол асимптоматикалық тасымалдаушы ретінде 

қарастырылады. Кенелердің саны аурудың ауырлығына әсер етеді, ал кірпіктерде 4 дараға 

дейін кене болуықалыпты болып саналады [9]. 

Біздің зерттеулеріміз көрсеткендей, демодекс ерлерге қарағанда әйелдерде жиі 

дамиды.Сонымен, зерттелген 169 науқастың ішінде 75 ер адам (44,4 %), 94 әйел (55,6%) 

болды. Қала тұрғындары үшін бұл пропорцияда ерлер44,6%-ын, әйелдер 55,4 %-ын, ал 

ауылдық жерлер үшін 44,1%-ын және 55,9%-ын құрайды. Сонымен қатар, қалада әйелдер 

мен ерлердің саны ауылға қарағанда көп және жалпы санының 65%-ын құрайды (сурет 4). 

 

 
 

Сурет 4 – Жынысына байланысты демодекоздың байқалу көрінісі 

 

Demodex кенелерін жұқтыру дәрежесіне жыныстың әсері маңызды емес деген 

нәтиже көрсетті (p<0,05), бұл төмен іріктеумен байланысты болуы мүмкін. Дегенмен, бұл 

аурудың ерлерге қарағанда әйелдерде жиі кездесетін үрдісі анықталды және көптеген 

ғалымдардың зерттеулерін растайды. Әйелдерде бұл аурудың жиі көрінуінің себебі 

косметиканы қолдану болуы мүмкін. Гормондар мен диеталық қоспалар қосылған 

косметика, күн сайын қолданылатын майлы негіз – ұнтақ кенелердің өсіру алаңы ретінде 

қызмет етеді. Сондай-ақ, бұл аурудың жиі көрінісі терінің жасқа байланысты өзгеруімен, 

эндокриндік жүйенің өзгеруімен, атап айтқанда гормоналды бұзылулармен, организмдегі 

менопаузалық өзгерістермен байланысты. А.Ж. Смагулова өз жұмысында гормоналды 

өзгерістер, атап айтқанда, қант диабеті сияқты себептік факторды көрсетті [10]. Әйелдер 

арасында аурудың жиі кездесуі олардың өздерінің сыртқы келбетіне көбірек талап қойып, 

клиникаға жиі жүгінуіне байланысты болуы мүмкін. 

Қорытынды. Павлодар облысы тұрғындарының көз демодекозы жыл бойы 

көктемгі-жазғы кезеңде бір көтерілуімен – 27 % және күзгі-қысқы кезеңде – 14 % 

төмендеуімен тіркелетінін анықтадық. Егде жастағы адамдар бұл ауруға ең үлкен 

бейімділікке ие, бұл иммунитеттің төмендеуімен, көптеген созылмалы аурулардың, атап 

айтқанда, асқазан-ішек жолдарының патологиясымен, қант диабетімен және дененің 

жасына байланысты гормоналды өзгерістерімен байланыстырдық. Жүргізілген зерттеулер 

нәтижесінде қала халқының сырқаттанушылық үлесі 65 %-ды, ал ауыл халқының 

сырқаттанушылық үлесі 35 %-ды құрағаны анықталды. Бұл бөлу қалалар мен ауылдық 

жерлердегі экологиялық ахуалдағы айырмашылықтармен түсіндіріледі, қалада тұратын 

адамның үлесіне зиянды шығарындылармен, канцерогенді және т.б. зиянды заттармен 

тыныс алуы менсәулеленуге жиі ұшырауы жатады. 

Аннотация. В статье представлены результаты сравнительного анализа заболеваемости 

среди населения г. Павлодара и области в связи с широким распространением демодекоза глаз в 

офтальмологии. Сравнительный анализ заболеваемости демодекозом глаз среди населенияпо 

данным за 2019 год проводился по следующим факторам: возраст, пол и сезон года. Для 

исследования было выбрано 169 пациентов. По сезонной динамике высокий показатель 

заболеваемости среди больных выявлен в весенние месяцы, низкий показатель – в осенние месяцы. 

В зависимости от возраста были взяты 6 возрастных групп и установлено, что малые значения 

заболеваемости демодекозом глаз характерны для больных в возрасте 20–29 лет, 20 % – для 

больных в возрасте 50–59 лет, 26 % – для больных в возрасте 70–79 лет. По литературным 

источникам показано, что демодекоз глаз в зависимости от пола чаще поражает женщин, чем 

мужчин. Для уточнения этой концепции были взяты ресницы на исследование у 68 студентов, из 

них у 11 человекбыли обнаружены 1–3 клеща: 9 девочек и 2 мальчика. Среди 169 обследованных 

пациентов было 75 мужчин и 94 женщин. Для городского и сельского населения также было 

установлено, что доля женщин в этой пропорции составляет 55%. Вместе с тем, количество женщин 

и мужчин в городе больше, чем в селе, и составило 65% от общего числа, т. е. в результате анализа 

установлено, что доля заболеваемости городского населения по Павлодарской области в два раза 

выше, чем сельского населения. 

Ключевые слова: демодекоз глаз, клещ Demodex, блефароконъюнктивит, демодекозный 

блефарит, динамика, возраст, пол, сезон года 

Annotation.The article demonstrates the results of a comparative analysis of morbidity among the 

population of Pavlodar and the region in connection with the widespread demodectic eye disease in 

ophthalmology. Over the past two years, a comparative analysis of the incidence of demodicosis of the eyes 

among the population according to data for 2019 was carried out according to the following factors: age, 

sex and season of the year. 169 patients were selected for the study. According to seasonal dynamics, a 

high incidence rate among patients was detected in the spring months, a low rate in the autumn months. 

Depending on the age, 6-aged groups were taken and it was found that small values of the incidence of 

demodectic eye disease are characteristic of patients aged 20–29 years, 20 % – for patients aged 50–59 

years, 26% - for patients aged 70–79 years. According to literary sources, it is shown that demodicosis of 

the eyes, depending on gender, more often affects women than men. To clarify this concept, eyelashes were 

taken for research from 68 students, of which 1–3 mites were found in 11 people: 9 girls and 2 boys. 

Among the 169 patients examined, there were 75 men and 94 women. For the urban and rural population, it 

was also found that the proportion of women in this proportion is 55 %. At the same time, the number of 

women and men in the city is greater than in the village, and amounted to 65% of the total, i.e., as a result 

of the analysis, it was found that the share of morbidity in the urban population in Pavlodar region is two 

times higher than in the rural population. 

Key words: demodectic eye, Demodex mite, blepharoconjunctivitis, demodectic blepharitis, 

dynamics, age, sex, season of the year. 

